Recordatorio de deberes legais & Axencia de Protecciéon da Legalidade Urbanistica que a
Administracion debe responder expresamente, nos termos que se estimen oportunos, as
solicitudes que sexan formuladas e recomendacion de que se adopten as medidas de
impulso precisas para a execucion do acordado no ano 2023.

Expediente: B.4.Q/6689/25

Santiago de Compostela, 14 de outubro de 2025
Sra. directora:

Ante esta institucidn, mediante escrito de queixa, compareceu solicitando a nosa
intervencion XXX con DNI XXX, en nome propio e como presidente a A.VV. “XXX”".

ANTECEDENTES

No seu escrito, esencialmente, indicanos que:

[..]

Que desde fai preto de 40 anos atdpase en proceso de construcion un edificio
situado XXX, no Concello do mesmo nome, o cal foi paralizado no seu dia pola Axencia de
Proteccion da Legalidade Urbanistica (APLU), incodndose o correspondente expediente.

Que con data 21 de novembro de 2019 esta entidade vecinal reclamou a APLU se
dese solucion a este problema urbanistico, que presuntamente invade a zona de proteccion
de costas, establecida pola Lei de Costas de 1988 e que é competencia da Administracion
Autondmica.

Que pasaron seis anos e non se realizou, presuntamente, ningunha actuacion da
APLU, xa que o edificio inacabado segue estando ai como simbolo do feismo nesta parte do
pobo e en prexuizo dun municipio de interese turistico como é o de Fisterra.

Que a APLU non se molestou en dar resposta a esta entidade vecifial sobre o
solicitado no seu dia para a solucion deste problema urbanistico, manténdose, no Paseo
de Corveiro, un edificio inacabado que causa un gran impacto paisaxistico, incumprindose os
fins para a que foi creada a APLU.



Ante iso requirimos informe a esa Administracion, que nola remitiu co seguinte contido:

O 20/05/2013, a directora da APLU ditou resolucion no expediente sancionador
numero XXX, tramitado pola realizacion de obras dentro da servidume de proteccion do
dominio publico maritimo terrestre, consistentes na construcion dunha edificacion con
destino a vivenda plurifamiliar sobre un antigo baixo no paseo de Corbeiro, termo municipal
de Fisterra, carecendo da preceptiva autorizacion.

No apartado segundo da parte dispositiva desa resolucion ordenouse d persoa
propietaria ou d cuxo cargo estd a dispofibilidade do ben inmoble que procedese d
restitucion das cousas e @ sua reposicion ao estado anterior da comision da infraccion, para
cuxo efecto deberia proceder d completa demolicion das obras no prazo mdximo de tres
meses a contar dende a notificacion da resolucion, dando conta ¢ Axencia de Proteccion da
Legalidade Urbanistica.

Transcorrido o prazo concedido para que o interesado procedese d restitucion das
cousas ao estado anterior d comision da infraccion sen que esta se levase a cabo, a direccion
da APLU acordou mediante resolucion de 9/10/2013, a execucion forzosa da resolucion de
20/05/2013, mediante a imposicion G persoa propietaria ou d cuxo cargo estd a
disponfibilidade do ben inmoble, dunha primeira multa coercitiva.

A vista de que o obrigado sequia sen dar cumprimento ao ordenado, continuouse
coa execucion forzosa, coa imposicion das sequintes multas coercitivas, ao abeiro do disposto
no artigo 107 da Lei 22/1988, do 28 de xullo, de costas. Impuxéronse un total de oito multas
coercitivas entre os anos 2014 a 2017.

A vista de que o infractor sequia a incumprir o ordenado, o 6/02/2020, o director
da APLU acordou dispofier a execucion forzosa, mediante a execucion subsidiaria a costa do
obrigado e os seus habentes-causa, da resolucion do 20/05/2013.

A execucion subsidiaria dunha orde de demolicion é un sistema de execucion
forzosa supeditado d previa execucion doutros medios de autotutela administrativa menos
lesivos aos dereitos e liberdades individuais da persoa propietaria (multas coercitivas), como
dispofien os artigos 100 e 102 da Lei 39/2015, do 1 de outubro, de procedemento
administrativo comun das Administracions Publicas.



Este medio de execucion forzosa precisa dunha complexa tramitacion, pois esixe
varios procedementos administrativos complementarios consonte d lexislacion ¢ que se ve
sometida esta entidade publica (contratos para a redaccion de proxectos, para a direccion de
obras, para a execucion de obras...), asi como de procedementos xudiciais para garantir os
dereitos fundamentais da persoa propietaria (autorizacion xudicial de entrada para a
medicion das obras, autorizacion xudicial de entrada para desaloxo e demolicion); debendo
garantir en todo momento os dereitos de defensa e contradicion da dita persoa interesada
lexitima.

A complexa tramitacion da execucion forzosa das ordes de demolicion da APLU
estd, por estes motivos, protocolarizada na Circular XXX da Direccion da APLU e consonte ao
plan de inspeccion urbanistica desta entidade, asi como sometida ds dispofibilidades
orzamentarias.

Neste caso consta, entre outros tramites, que:

O 28/04/2022, o director da APLU aprobou o Prego de prescricions técnicas para
a contratacion de servizos para a redaccion do proxecto de demolicion.

0 7/06/2022, o director aprobou a adxudicacion do contrato para a redaccion do
proxecto de demolicion.

0 02/09/2022 a letrada da Xunta de Galicia en representacion da APLU, solicitou
autorizacion xudicial de entrada en domicilio para realizar a toma de datos e mostras
necesaria para a elaboracion do proxecto de demolicion.

O 27/10/2022 foi notificado auto do Xulgado Contencioso-Administrativo n°3 da
Corufa autorizando a entrada en domicilio.

0 2/12/2022, solicitouse ¢ Unidade de Policia adscrita & Comunidade Auténoma
a presenza policial para levar a cabo a visita.

0 12/01/2023 realizouse a visita de inspeccion da que se levantou a acta numero
XXX.

0 14/09/2023, a empresa adxudicataria entregou o proxecto de demolicion.

O 22/09/2023 emitese informe de supervision favorable a “PROYECTO DE
DEMOLICION DE EDIFICACION CONSTRUIDA SOBRE ANTIGUO BAJO Y CON DESTINO A



VIVIENDA PLURIFAMILIAR, PASEO DE CORBEIRO. TM DE FISTERRA. EXPEDIENTE XX”.
0 23/10/2023, o director da APLU aprobou o proxecto de demolicion.
ANALISE

A vista do contido do escrito de queixa, da documentacién achegada pola persoa que
promoveu este expediente e do que se manifesta no informe da Administracién, é preciso
facer as seguintes consideraciéns:

PRIMEIRA. A queixa trae causa da posible inaccidon administrativa diante da persistencia, ao
longo dos anos, dunha edificacion con destino a vivenda plurifamiliar sobre un antigo baixo
no paseo de Corbeiro, termo municipal de Fisterra, carecendo da preceptiva autorizacién.
No escrito de queixa sinalase que no ano 2019 presentouse solicitude de informacidn
e reclamacién diante da APLU que non foi respondida e que non houbo ningunha
actuacidn para demoler o inmoble presuntamente ilegal.

SEGUNDA. Concorda o informe da administracion competente na ilegalidade da
construccion e informa a APLU que esta foi obxecto dun expediente de reposicidon
da legalidade que ainda non rematou dado que tras a tramitacion conforme 3
norma, a intervencion xudicial e a imposicién de multas coercitivas, neste momento a
APLU ten aprobado o proxecto de demolicién desde o 23/10/2023.

Informa, asimesmo, a Axencia que a execucién subsidiaria depende tanto da
complexa tramitacién -para dotar a actuacidn da seguridade xuridica imprescindible-
como da disponibilidade orzamentaria. Segundo se deriva da informacion recibida, o
expediente de reposicion da legalidade iniciouse no ano 2013 e aprobouse o proxecto de
demoliciéon dez anos despois, no ano 2023.

TERCEIRA. A demolicion de inmobles disconformes coa lexislacién urbanistica e de
costas contrible 4 recuperacién da paisaxe recuperando o solo rustico e protexendo a
zona de servidume de proteccion do dominio publico maritimo-terrestre. O mantemento
durante anos dunha edificacién inconclusa ten un impacto indubidable na
comunidade, especialmente nunha contorna sensible como a fachada maritima.

Resulta comprensible que se demore a tramitacidn en aras da seguridade xuridica. Con todo,
unha vez que esta estd garantida e que os dereitos das persoas titulares foron respectados,
cOmpre proceder 8 demolicién da mesma coa mdaxima dilixencia.



CUARTA. O escrito de queixa indicaba tamén que o interesado e a asociacion que representa
presentaron un escrito diante desa administracién no ano 2019, que non obtivo resposta. A
este respecto coOmpre lembrar que o marco xuridico vixente configura un sistema de
garantias do cidadan na sua relacion coa Administraciéon que descansa sobre mecanismos de
participacién dos cidaddns, cuxa finalidade responde a facer compatible a actuacién eficaz
da Administracion co exercicio dos dereitos dos cidadans e, en consecuencia, ese sistema
debe responder & sla propia natureza garantista, o que conleva a necesidade de resolver
expresamente, como regra xeral, as solicitudes e recursos que se formulen e que esa
resolucién estea motivada e notificada aos interesados con indicacion de si é ou non
definitiva na via administrativa e recursos e prazos que procedan para interpofielos.

O artigo 103.1 da Constitucion Espafiola esixe das Administracidons Publicas que se cumpran
razoablemente as expectativas que a sociedade lexitimamente Ille demanda, entre elas, o
deber da Administracion de resolver expresamente as peticions e reclamacidons que lle
presenten os particulares, xa que o cofiecemento cabal polo administrado da
fundamentacidn das resolucions administrativas, constitie un presuposto inescusable para
unha adecuada defensa dos seus dereitos e intereses lexitimos.

O artigo 41 da Carta dos Dereitos Fundamentais da Union Europea, establece que toda
persoa ten dereito a que as institucidns, drganos e organismos da Unidon traten os seus
asuntos imparcial e equitativamente e dentro dun prazo razoable, polo que as
Administraciéns deben dar resposta no marco do dereito a unha boa administracién, as
solicitudes dos interesados.

CONCLUSION

Por todo o anterior, considerase necesario, en aplicacion do disposto no artigo 32.1 da Lei
6/1984, do 5 de xufio, do Valedor do Pobo, facer chegar a ese organismo o seguinte
recordatorio de deberes legais:

A Administracion debe responder expresamente, nos termos que se estimen oportunos, as
solicitudes que sexan formuladas diante desa Administracion de acordo co previsto na
lexislacion vixente.

E a seguinte recomendacion:

Atendendo ds circunstancias reflectidas no informe desa Administracion adopten as
medidas de impulso precisas para a execucion do acordado no ano 2023.



Agradézolle de anteman a acollida ao manifestado nesta resolucidon da Valedora do Pobo, e
recérdolle a necesidade de que no prazo dun mes (art. 32.2), dea conta a esta Institucion da
aceptacion da resolucién formulada, de ser o caso, e das medidas adoptadas para darlle
efectividade, tamén se é o caso.

Ademais, facémoslle saber que, en aplicacién do principio de transparencia, a partir da
semana seguinte & data na que se ditou a presente resolucién, esta se incluird na paxina web
da institucion.

O principio de publicidade das resoluciéns desta institucién reférzase no artigo 37 da Lei
6/1984, cando prevé que a Valedora do Pobo, no seu informe anual ao Parlamento de
Galicia, dara conta do nimero e tipos de queixa presentadas; daquelas que foron rexeitadas
e as suas causas, asi como das que foron obxecto de investigaciéon e o seu resultado, con
especificacion das suxestions ou recomendacidons admitidas pola administracién publica
galega.

Saudoo atentamente.

Maria Dolores Fernandez Galifo
Valedora do Pobo (en funcidns)



